
 ს ახ ელმწიფო  აუდიტის  ს ა მ ს ა ხურისთვის  ს ახ ელმწიფო  შეს ყიდვის
გ ა მ არტივებული  შეს ყიდვით  გ ა ნხორციელების  შეს ახ ებ  თანხმობის  გ აცემის

თაობაზე  
 

აღწერილობითი ნაწილი

1. ინფორმაცია მომართვის თაობაზე

სახელმწიფო შესყიდვების სააგენტოში (შემდგომში – სააგენტო) 2017 წლის 18 დეკემბერს სახელმწიფო
შესყიდვების ერთიანი ელექტრონული სისტემის SMP მოდულის მეშვეობით წარმოდგენილ იქნა სახელმწიფო
აუდიტის სამსახურის SMP170003008 მომართვა სახელმწიფოებრივი და საზოგადოებრივი მნიშვნელობის
ღონისძიების შეზღუდულ ვადებში შეუფერხებლად ჩატარების საფუძვლით გამარტივებული შესყიდვის
განხორციელებაზე თანხმობის გაცემის შესახებ.

2. შესყიდვის ობიექტი და მისი ღირებულება

მომართვის მიხედვით, შესყიდვის ობიექტია ქსელური უსაფრთხოების მოწყობილობის (Firewall), უსაფრთხოების
ინფორმაციისა და მოვლენების მართვის (SIEM) სისტემის (CPV 32400000 - ქსელები, 48200000 - ქსელების,
ინტერნეტისა და ინტრანეტის პროგრამული პაკეტები) შესყიდვა, ღირებულებით - 157170 ლარი.

3. შემსყიდველი ორგანიზაციის დასაბუთება

შემსყიდველი ორგანიზაციის განმარტებით, სახელმწიფო აუდიტის სამსახურის მიერ, მისთვის კანონით
მინიჭებული უფლებამოსილების ფარგლებში, აუდიტორული საქმიანობის განხორციელებისას დამუშავებული
ინფორმაცია, მათ შორის კონფიდენციალური, საქართველოს კანონმდებლობის შესაბამისად, ინახება სახელმწიფო
აუდიტის სამსახურის ინფორმაციულ სისტემებში, რომელთა მდგრადი, საიმედო და შეუფერხებელი
ფუნქციონირება არსებითად მნიშვნელოვანია აღნიშნული ინფორმაციის დაცულობის უზრუნველყოფისათვის.
გამომდინარე აქედან, სამსახურის კიბერუსაფთხოებისა და ინფორმაციული უსაფრთხოების სისტემების მდგრადი,
საიმედო და შეუფერხებელი ფუნქციონირება წარმოადგენს სახელმწიფო აუდიტის სამსახურის პრიორიტეტსა და
სახელმწიფოებრივი მნიშვნელობის საკითხს.

როგორც მომართვიდან ირკვევა, მიმდინარე თვის დასაწყისში, სახელმწიფო აუდიტის სამსახურის ინფორმაციულ
სისტემებში გამოვლინდა მავნე კოდის გავრცელების ფაქტები, რამაც გამოკვეთა ინფორმაციული უსაფრთხოების
მიმართულებით შესაბამისი ღონისძიებების განხორციელების კრიტიკული აუცილებლობა. უსაფრთხოების

სისტემების დაუყოვნებლივ გაუმჯობესების გარეშე, არსებობს მნიშვნელოვანი რისკი, რომ უკვე დაფიქსირებული
უსაფრთხოების ინციდენტების განმეორების შემთხვევაში, ზიანი მიადგეს სახელმწიფოებრივი მნიშვნელობის
ინფორმაციულ აქტივებს. სახელმწიფო შესყიდვების შესახებ საქართველოში მოქმედი კანონმდებლობის
თანახმად, შესყიდვის ელექტრონული პროცედურების დაცვით სახელმწიფო შესყიდვის განხორციელების
შემთხვევაში, შესასყიდი საქონლის მიწოდებისათვის საჭირო ვადებიდან გამომდინარე, არსებობს რისკი იმისა,
რომ დადგენილ ვადაში ვერ მოხდეს მითითებული შედეგის მიღება, რადგან მნიშვნელოვნად იზრდება საჭირო
უსაფრთხოების სისტემების დანერგვის დრო. აღნიშნულიდან გამომდინარე, შემსყიდველ ორგანიზაციას
მიზანშეწონილად მიაჩნია, მოცემული საქონლის შესყიდვა განხორციელდეს გამარტივებული შესყიდვის
საშუალებით.

4. დაინტერესებული პირ(ებ)ის მოსაზრება

საკითხთან დაკავშირებით დაინტერესებულ პირებს სისტემის SMP მოდულში მოსაზრება არ გამოუხატავთ.

სამოტივაციო ნაწილი

5. შემაჯამებელი დასკვნა

სააგენტომ იმსჯელა შემსყიდველი ორგანიზაციის მომართვაზე, შეაფასა მასში მითითებული ინფორმაცია და
დაადგინა, რომ იგი აკმაყოფილებს სახელმწიფო შესყიდვების სააგენტოს თავმჯდომარის 2015 წლის 17 აგვისტოს
№ 13 ბრძანებით დამტკიცებული „გამარტივებული შესყიდვის კრიტერიუმებისა და გამარტივებული შესყიდვის
ჩატარების წესის“ მოთხოვნებს.

6. სააგენტოს შეფასება

როგორც წარმოდგენილი მომართვიდან ირკვევა, შესყიდვის ობიექტია ქსელური უსაფრთხოების მოწყობილობის
(Firewall), უსაფრთხოების ინფორმაციისა და მოვლენების მართვის (SIEM) სისტემის შესყიდვა.

ამასთან, მოცემული შესყიდვის განხორციელების მიზნით, შესყიდვის ობიექტის შესასყიდად შესყიდვის
ელექტრონული პროცედურების გამოყენება, „სახელმწიფო შესყიდვების შესახებ“ საქართველოს კანონისა და მის
საფუძველზე გამოცემული კანონქვემდებარე ნორმატიული აქტების შესაბამისად, შესასყიდი საქონლის
მიწოდებისათვის საჭირო ვადებიდან გამომდინარე, მიზანშეწონილი არ არის, რადგან შესყიდვის ელექტრონული
პროცედურების დაცვით სახელმწიფო შესყიდვის განხორციელების შემთხვევაში, მნიშვნელოვნად იზრდება
საჭირო უსაფრთხოების სისტემების დანერგვის დრო, რაც ზიანის მომტანი შესაძლოა აღმოჩნდეს
სახელმწიფოებრივი მნიშვნელობის ინფორმაციულ აქტივებისათვის.

სააგენტო განმარტავს, რომ ზემოაღნიშნული საქონლის შესყიდვასთან დაკავშირებული პროცედურების
შეფერხების თავიდან აცილების მიზნით, მიზანშეწონილია, აღნიშნული შესყიდვა განხორციელდეს
მაქსიმალურად შეზღუდულ ვადებში. შესაბამისად, სააგენტო მიიჩნევს, რომ სახეზეა სახელმწიფოებრივი და
საზოგადოებრივი მნიშვნელობის ღონისძიების შეზღუდულ ვადებში შეუფერხებლად ჩატარებით შესყიდვის
განხორციელების საჭიროება.

ამასთან, სააგენტო მოუწოდებს შემსყიდველ ორგანიზაციას, რომ მან სახელმწიფო შესყიდვები განახორციელოს
„სახელმწიფო შესყიდვების შესახებ“ საქართველოს კანონის მოთხოვნათა განუხრელი დაცვით, რათა
უზრუნველყოფილ იქნას შესყიდვებისათვის განკუთვნილი ფულადი სახსრების რაციონალური და გამჭვირვალე
ხარჯვა, კონკურენტული და არადისკრიმინაციული გარემოს შექმნით.

სარეზოლუციო ნაწილი

სააგენტომ იხელმძღვანელა სახელმწიფო შესყიდვების სააგენტოს თავმჯდომარის 2015 წლის 17 აგვისტოს № 13
ბრძანებით დამტკიცებული „გამარტივებული შესყიდვის კრიტერიუმებისა და გამარტივებული შესყიდვის
ჩატარების წესის“ მე-7 მუხლის პირველი და მე-6 პუნქტებით და დაადგინა:

1. დაკმაყოფილდეს სახელმწიფო აუდიტის სამსახურის SMP170003008 მომართვა და შემსყიდველ ორგანიზაციას
მიეცეს თანხმობა, სახელმწიფოებრივი და საზოგადოებრივი მნიშვნელობის ღონისძიების შეზღუდულ ვადებში
შეუფერხებლად ჩატარების მიზნით შესყიდვების დასადგენად მიმართოს საქართველოს მთავრობას.

2. ეს განკარგულება შეიძლება გასაჩივრდეს მისი ოფიციალური გაცნობის დღიდან ერთი თვის ვადაში, თბილისის
საქალაქო სასამართლოს ადმინისტრაციულ საქმეთა კოლეგიაში (ქ. თბილისი, დ. აღმაშენებლის ხეივანი მე-12 კმ.
№6), კანონმდებლობით დადგენილი წესით.

 

 

 

თავმჯდომარე ლევან რაზმაძე

